
Na osnovu člana 21. Statuta  ASOCIJACIJE TRENERA I UČITELJA SKIJANJA 
BIH – ATUS BIH (u daljem tekstu: ATUS BIH), Sarajevo,Titova 9a, u smislu 
osposobljavanja i stručnog usavršavanja kadrova za obavljanje stručnih poslova 
u skijanju i snowboard-u, Izvršni odbor ATUS-a BIH donosi 
 
 

PRAVILNIK O DRŽAVNIM DEMONSTRATORIMA ATUS-a BiH 
 

OPŠTE ODREDBE 
 

Član 1. 
Ovaj Pravilnik uređuje način sticanja nivoa zvanja Državni demonstrator (u daljem 
tekstu D.D.), prava i dužnosti istog te pitanja sticanja, produženja i gubljenja 
prava na licencu. 
 

Član 2. 
D.D. je najviši nivo u školovanju Učitelja skijanja koji se ostvaruje prisustvom na 
seminaru za D.D. u organizaciji ATUS-a BiH i polaganjem ispita za D.D. kako je 
regulisano ovim pravilnikom. 
 

Član 3. 
D.D. je dužan učestvovati u obrazovanju Učitelja skijanja na seminarima, kao i 
ostalim akcijama ATUS-a BiH prema potrebama ATUS-a BiH. 
 
 

SEMINAR ZA D.D. 
 

Član 4. 
ATUS BiH je dužan barem jednom u 2(dvije) godine organizovati seminar za  
D.D. 
Na seminaru za D.D. može se polagati ispit za sticanje nivoa zvanja D.D. i ovjeriti 
zvanje D.D.. 
 

Član 5. 
Seminar za D.D. traje najmanje 3(tri) dana. 
Od tri dana trajanja seminara za  D.D., 2(dva) dana traje rad po grupama, a 
1(jedan) dan je ispitni. 
 

Član 6. 
Rukovodilac seminara za D.D. zadužen je za tehnički dio organizacije seminara. 
Rukovodioca seminara za  D.D. imenuje Izvršni odbor ATUS-a BiH. 
Rukovodilac seminara za D.D. ima pravo na naknadu troškova smještaja (na bazi 
polupansiona), skijaške karte, putovanja i dnevnice za vrijeme trajannja seminara 
za D.D. u skladu sa odlukom Izvršnog odbora ATUS-a BiH. 
Rukovodilac seminara je dužan da u roku od 15 dana po završetku seminara 
podnese izvještaj Izvršnom odboru ATUS-a BiH o održanom seminaru. 
 

Član 7. 
Mesto, vrijeme i troškove održavanja seminara za D.D. utvrđuje Izvršni odbor 
ATUS-a BiH. 

Član 8. 

Svi D.D. moraju biti obavješteni o održavanju seminara za D.D. (mjestu, vremenu 
i troškovima seminara za D.D.) najmanje 20 dana prije održavanja seminara za 
D.D. 
 

Član 9. 
Nastava na terenu tokom seminara za D.D. se izvodi po grupama. 
  
Nastavu na terenu vode D.D. sa važećom licencom a biraju se pridržavajući se 
mjesta na rang listi D.D. 
Teorijsku nastavu vode stručnjaci najavljeni raspisom Seminara. 
  
D.D. koji vode nastavu na terenu na seminaru za D.D. imaju pravo na naknadu 
troškova smještaja (na bazi polupansiona), skijaške karte, putovanja i dnevnice 
za vrijeme trajanja seminara za D.D. u skladu sa raspisom Seminara. 
  
Stručnjaci koji vode teorijsku nastavu imaju pravo na naknadu smještaja (na bazi 
polupansiona), putovanja i dnevnice za vrijeme angažovanja na Seminaru. 
  

Član 10. 
Sve ispite na seminaru za D.D. sprovodi Ocjenjivačka i Ispitna komisija ATUS-a 
BiH u skladu sa pravilnikom o Ocjenjivačkoj i Ispitnoj komisiji ATUS-a BiH. 

  
 

Član 11. 
Svaki redovni član ATUS-a BiH (u smislu člana 10., 11.,12. Statuta ATUS-a BiH) 
može postati kandidat za D.D. ako ispunjava sljedeće uslove: 
 

• Da je državljanin BiH; 
• Da se nije ogriješio o kodeks ATUS-a BiH; 
• Ima zvanje Učitelj skijanja III  i važeću licencu ISIA; 
• Ispunio je svoje obaveze prema ATUS-u BiH u smislu člana 14. Statuta 

ATUS-a BiH. 
 
 

DRŽAVNI DEMONSTRATOR 
 

Član 12. 
Kandidat koji je pristupio Seminaru za D.D. postaje D.D. učešćem na Seminaru 
za D.D. i uspiješno položenim ispitom za D.D. 
 

Član 13. 
Ispitni zadaci za sticanje zvanja D.D. su sljedeći: 
 

1. vožnja ispitnog veleslaloma 
2. likovi BiH škole skijanja 
3. terenska vožnja 
4. pedagoška praksa 
5. teorijski ispit 

Član 14. 

Ispitni veleslalom se vozi u dvije vožnje, a za postizanje konačne ocjene uzima se 
vrijeme iz bolje vožnje. 
Ispitanici moraju da postignu vrijeme koje nije za više od 15 % slabije od zadatog 
vremena. Zadato vrijeme se dobija kao aritmetička sredina bolje od 2 (dvije) 
vožnje trojice predvozača. 
Trojicu predvozača određuje predsjednik Ocjenjivačke komisije, iz redova 
državnih demonstratora. 
Predvozači ne smiju biti aktivni takmičari. 
 

Član 15. 
Ispitni likovi BiH škole skijanja moraju biti navedeni u raspisu seminara i mogu se 
mijenjati u skladu sa okolnostima. 
 

Član 16. 
Terenska vožnja se odvija na teškom i zahtjevnom terenu. Ispitanici su dužni 
primjeniti skijaško znanje iz napredne i takmičarske škole skijanja u odnosu na 
vrstu terena, snijega i staze. 
Terenska vožnja se vozi 2 (dva) puta na 2 (dva) različita terena. 
 

Član 17. 
U dijelu ispita pedagoške prakse za D.D., kandidat za D.D. treba da obavi nastup 
pred grupom gdje se ocjenjuje izlaganje, terminologija, metodski postupak, 
uočavanje grešaka i primjena odgovarajućih vježbi za ispravku grešaka. 
 

Član 18. 
Teorijski dio ispita se polaže po utvrđenom planu i programu. Vrijeme i mjesto 
polaganja će biti naznačeno u raspisu seminara (u skladu sa članom 8.). 
 

Član 19. 
Ocjene za pojedine dijelove ispita donose se na sljedeći način: 
Teorijski dio ocjenjuje se ocjenama od 1 do 5. 

Pedagoška praksa ocjenjuje se ocjenama od 1 do 5. 
 
Ispitni veleslalom se vozi prema zahtjevima iz člana 14. Kandidati čiji zaostatak 
za zadatim vremenom bude veći od 15 % dobija neprolaznu ocjenu. 
 

• Ocjenu DOVOLJAN (2) dobijaju kandidati koji imaju više od 11 % pa do 15 
% zaostatka u odnosu na zadato vrijeme. 

• Ocjenu DOBAR (3) dobijaju kandidati koji imaju više od 5 % pa do 11% 
zaostatka u odnosu na zadato vrijeme. 

• Ocjenu  VRLO DOBAR (4) dobijaju kandidati koji imaju više od 2 % pa do 
5 % zaostatka u odnosu na zadato vrijeme. 

• Ocjenu ODLIČAN (5) dobijaju kandidati koji imaju do 2 % zaostatka u 
odnosu na zadato vrijeme. 

• Odstupanje od zadatog vremena za kandidate ženskog pola se uvećava 
za 5 %. 

U terenskoj vožnji primjenjuju se odredbe iz člana 16., a ocjenjuje se od 1 – 5. 
Konačna ocjena se dobija kao prosjek boljih ocjena sa svakog od terena. 
 
Kandidat nije položio terensku vožnju ako je makar jedna od ocjena koja ulazi u 
prosjek manja od DOVOLJAN (2). 
 
Ispitni likovi BiH škole skijanja  (primjenjuju se odredbe člana 15.). Ocjena za 
svaki lik BiH škole skijanja aritmetička je sredina ocjena koje su dali svi 
Ocjenjivači (zaokružena na 2 (dvije) decimale). 
Ukupna ocjena za ispitne likove BiH škole skijanja je aritmetička sredina ocjena 
pojedinih likova (zaokružena na 2 (dvije) decimale), s tim što ni jedna ocjena za 
pojedinačni lik ne može biti manja od DOVOLJAN (2). 
 

Član 20. 
Konačna ocjena cijelog ispita za mjesto na rang listi čini zbir pet konačnih ocjena, 
i to: 
 

• vožnja ispitnog veleslaloma; 
• konačna ocjena iz likova BiH škole skijanja; 
• terenska vožnja; 
• pedagoška praksa; 
• teorijski ispit; 

 
Na temelju konačne ocjene cijelog ispita određuje se mjesto na rang listi D.D. 
  

Član 21. 
U slučaju jednake ukupne ocjene među kandidatima, daje se prednost onima koji 
su postigli bolje rezulatate u: 
 

• terenskoj vožnji; 
• prosječnoj ocjeni likova BiH škole skijanja; 
• vožnji ispitnog veleslaloma; 
• pedagoška praksa; 
• teorijskom dijelu 

 
Član 22. 

Nakon završetka ispita za D.D. Izvršni odbor ATUS-a BiH usvaja rang listu D.D. 
 

Član 23. 
Uspiješno položenim ispitom za D.D. stiče se zvanje D.D. 
Zvanje D.D. se produžuje uspješno položenim ispitom za D.D. 
D.D. koji je pohađao Seminar za D.D., ali nije položio ispit gubi zvanje D.D. 
 

Član 24. 
D.D. ima pravo i obavezu: 
 

• voditi nastavu na Seminarima ATUS-a BiH; 
• odazvati se na sve akcije ATUS-a BiH prema odluci Izvršnog odbora 

ATUS-a BiH. 

RANG LISTA 

 
Član 25. 

Izvršni odbor usvaja rang listu D.D. po svakom završenom Seminaru za D.D. 
 

Član 26. 
D.D. zauzimaju mjesta na rang listi D.D. na osnovu ukupne konačne ocjene. 
Prvo mjesto na rang listi D.D. zauzima D.D. sa najvišom ukupnom konačnom 
ocjenom. 
D.D. na rang listi razvrstavaju se u vrste A i vrste B. Vrstu A sačinjava 10 najboljih 
D.D. sa rang liste.Vrstu B sačinjavaju D.D. od mjesta 10 do mjesta 20 na rang 
listi. 
U svim akcijama koje organizuje ATUS BiH (seminari i slično),osim prilikom 
postavljanja demonstratorskih timova, mora se poštovati redoslijed rang liste 
D.D., tj. prednost uvijek imaju D.D. sa višim mjestom na rang listi D.D.. 
ATUS BiH će u okviru svojih mogućnosti pomagati aktivnosti i opremi D.D. 
Moguće je različito pomaganje D.D. u vrsti A i D.D. uvrsti B te ostalih D.D., o 
čemu odluku donosi Izvršni odbor ATUS-a BiH. 

 
 

DEMONSTRATORSKI TIMOVI 
 

Član 27. 
Za potrebe unapređenja skijanja i predstavljanja ATUS-a BiH (nastupi na 
kongresima, javnim manifestacijama i drugo), ATUS BiH formira jedan lil više 
demonstratorskih timova (u daljem tekstu D.T.). 
 

Član 28. 
Izvršni odbor ATUS-a BiH na prijedlog predsjednika ATUS-a BiH na kojim 
manifestacijama će nastupiti D.T. 
Predsjednik ATUS-a BiH za svaku akciju imenuje vođu D.T.. Vođa D.T. potpisuje 
sa ATUS-om BiH ugovor u kojem su uređena prava i obaveze vođe D.T. Vođa 
D.T. imenuje prema potrebi 1-3 pomoćnika. 
 

Član 29. 
Vođa D.T. je dužan Predsjedniku i ATUS-u BiH i Izvršnom odboru ATUS-a BiH u 
roku od 15 dana od dana imenovanja dostaviti plan priprema i finansijski plan. 
Izvršni odbor ATUS-a BiH potvrđuje plan priprema i utvrđuje način finansiranja 
programa. 
 

Član 30. 
Vođa D.T. bira ekipu D.D. za nastup na datom događaju, držeći se u najvećoj 
mogućoj mjeri rang liste D.D. 
Svaki učesnik potpisuje Ugovor o nastupu sa ATUS-om BiH i preuzima 
odgovornost prema ugovoru. 
 
Vođa D.T. odgovara za cjelokupan nastup. Po završetku događaja, vođa D.T. je 
dužan da u roku od 30 dana podnese pismeni izvještaj Predsjedniku i  Izvršnom 
odboru ATUS-a BiH. 

 POSEBNE ODREDBE 

 
Član 32. 

D.D. pripada nadoknada za njihov rad. Visinu nadoknade određuje Izvršni odbor 
ATUS-a BiH posebnom odredbom. 
 
Jedan sat traje 60(šezdeset) minuta.Na 3(tri) sata rada priznaje se pauza u 
trajanju od 20(dvadeset) minuta. 
 

 
Član 33. 

D.D. ima pravo na naknadu troškova smještaja (na bazi polupansiona), skijaške 
karte, i putovanja u skladu sa odlukom Izvršnog odbora ATUS-a BiH. 
 

Član 34. 
Tumačenje ovog Pravilnika daje Izvršni odbor ATUS-a BiH. 
 

Član 35. 
Ovaj pravilnik stupa na snagu nakon što ga usvoji Konferencija ATUS-a BiH. 
 
 
 
 
 
 
 
 

Usvojeno na zasjedanju Konferencije ATUS-a BiH 17.decembra 2006. godine. 
 


